

მედიამონიტორინგი 18.04.2017
ტელევიზია  
18.04.2017
არხი: 	I არხი
გადაცემა: მოამბე 09:00
სააგენტოებს და კომპანიებს, რომლებიც ქართველ მიგრანტებს უცხოეთში რეგისტრაციის გარეშე დასაქმებას პირდებიან, ჯარიმის გადახდა მოუწევთ. კანონი შრომითი მიგრაციის შესახებ ამ ორგანიზაციებს თავდაპირველად 500, განმეორებისას კი 1000 ლარის გადახდას ავალდებულებს. კანომნში შეული ეს ცვლილება 2016 წლის სექტემბერში ამოქმედდა. რა მოლოდინი აქვს ხელისუფლებას, რას და როგორ შეცვლის ეს რეგულაცია ქვეყნისთის და იმ ადამიანებისთვის ვინც საზღვარგარეთ წასვლას და მუშაობას აპირებს იმის მიუხედავად, რომ სულ ცოტა ხნის წინ ამოქმედებული უვიზო მიმოსვლა მათ ამის უფლებას არ აძლევს. თემაზე ჯანდაცვის სამინისტროს შრომის და დასაქმების პოლიტიკის დეპარტამენტის ხელმძღვანელი ელზა ჯგერენაია საუბრობს. 
http://mediamonitoring.ge/mms/includes/video/video.php?id=4388167
--- 

18.04.2017
არხი: 	I არხი
გადაცემა: მოამბე 10:00
თამბაქოს მოხმარებასთან დაკავშირებულ საკანონმდებლო პაკეტს დღეს პარლამენტის ჯანდაცვის კომიტეტში მეორე მოსმენით განიხილავენ. დეპუტატები კანონპროექტზე მუხლობრივად იმსჯელებენ. სხდომას ჯანდაცვის მსოფლიო ორგანიზაციის ექსპერტთა ჯგუფის დაესწრება. საკანონმდებლო პაკეტთან დაკავშირებით შენიშვნები აქვს მთავრობას.
http://mediamonitoring.ge/mms/includes/video/video.php?id=4388453
--- 

16.04.2017
არხი: 	იმედი	
გადაცემა: იმედის დრო
როგორ ხდება მინდობით აღმზრდელების შერჩევა
http://imedi.ge/index.php?pg=shs&id_pr=12092&id=63&tp=0
--- 

16.04.2017
არხი: 	რუსთავი 2
გადაცემა:  პოსტ სკრიპტუმი
საქართველოში ბავშვთა პირველი ჰოსპისი რამდენიმე თვის წინ გაიხსნა. ჰოსპისი სამი მიმართულებით მუშაობს - პალეატიური ზრუნვა შინ, ჰოსპისი - სტაციონარი და დღის ცენტრი. ამ უკანასკნელს 30-მდე მოზარდის მიღება შეუძლია, სადაც ბავშვებს დილიდან საღამომდე სასიამოვნო და სასარგებლო გარემოში მოუვლიან, მაგრამ სრულიად უფასო მომსახურებით ამ ეტაპზე მხოლოდ 5 ბავშვი სარგებლობს. მიზეზი - მათი ტრანსპორტირების სირთულეა.
http://rustavi2.ge/ka/video/24155?v=2
--- 

16.04.2017
არხი: 	რუსთავი 2
გადაცემა: კურიერი 18:00
სრულიად საქართველოს კათოლიკოს-პატრიარქი ილია მეორე სააღდგომო ეპისტოლეს აქვეყნებს, რომელშიც ყურადღებას რამდენიმე ფაქტორზე ამახვილებს, მათ შორის ერთ-ერთი ეკლესიაში განხეთქილების შემოტანაა. უწმინდესი ეპისტოლეში კიდევ ერთ დიდი ცოდვად ქვეყნის მტრობას და მისი ერთიანობის დარღვევის მცდელობას ასახელებს. დავით სერგეენკოს კომენტარი (მეორე ბლოკი)
http://mediamonitoring.ge/mms/includes/video/video.php?id=4387749
--- 

15.04.2017
არხი: 	რუსთავი 2
გადაცემა:  ბიზნესკურიერი
მთავრობას ჯერაც არ წარმოუდგენია საყოველთაო ჯანდაცვის რეფორმის საბოლოო პროექტი, თუმცა ცვლილება, რომ აუცილებელია საერთაშორისო ფონდ კურაციოს ბოლო კვლევა კიდევ ერთხელ ადასტურებს. ის ამ კვირაში გამოქვეყნდა და აჩვენა, რომ ფასების დაპირებული კლების ნაცვლად მედიკოსების ფასების ზრდას ხედავენ და თუ ასეთთა წილი 2014 წელს 32% იყო, 2016 წელს 81% განაცხადა, რომ ჯანდაცვა ბოლო 6 თვეში კიდევ გაძვირდა. ჯანდაცვის მინისტრი კურაციოს კვლევაზე აცხადებს, რომ ის ექსპერტთა ეყრდნობა და რადგან მას პირადად არ შეუფასებია გამოკითხულთა კომპედენცია შედეგებს ვერ და არ ენდობა.
http://mediamonitoring.ge/mms/includes/video/video.php?id=4386784
--- 

15.04.2017
არხი: 	რუსთავი 2
გადაცემა: კურიერი 18:00
მარტოხელა მოხუცს, 83 წლის ნუცა კუსრაძეს, სოციალურად დაუცველის სტატუსი მოუხსნეს. მოხუცი ამბობს, რომ სააგენტომ მიზეზად მისი ბინის ფართი დაასახელა, სადაც 40 წელია, ცხოვრობს. მოხუცს უჭირს გადაადგილება, ვეღარ ახერხებს საკვების და მედიკამენტების შეძენას.
http://mediamonitoring.ge/mms/includes/video/video.php?id=4387195
--- 

15.04.2017
არხი: 	იმედი
გადაცემა: ქრონიკა 17:00
დედოფლისწყაროს სოფელ ზემო მაჩხაანში სოციალურად დაუცველ  ბოსტოღანაშვილების ოჯახს ესტუმრა სალომე სამადაშვილი. შეზღუდული შესაძლებლობის მქონე ახალგაზრდას მხედველობის აღსადგენად ოპერაცია ესაჭიროება მაგრამ ოჯახს საჭირო თანხა არ აქვს, ნაციონალური მოძრაობის ცნობით შესაბამისმა უწყებამ ვასიკოს ოპერაციის დაფინანსებაზე უარი უთხრა.
http://mediamonitoring.ge/mms/includes/video/video.php?id=4387138
--- 

15.04.2017
არხი: 	ტელეკომპანია იბერია
გადაცემა: ახალი ამბები 17:00
ერთი წლის ვივიანა ქირიას დახმარება სჭირდება, მან უკვე 6-ჯერ გადაიტანა ფილტვების ანთება. მას საქართველოში დიაგნოზი ვერ დაუსვეს ამიტომ მას სასწრაფოდ ესაჭიროება მკურნალობა თურქეთში. ჯანდაცვის სამინისტრომ პაციენტი მხოლოდ 2,430 ლარით დააფინანსა.
http://mediamonitoring.ge/mms/includes/video/video.php?id=4387182
--- 

15.04.2017
არხი: 	რუსთავი 2
გადაცემა:  ბიზნესკურიერი
საქართველო სოციალური სახელმწიფოა, სადაც სოციალური თანასწორობა და სოლიდარობაა. აი ასეთი ცვლილების და ჩანაწერის შეტანას გეგმავს "ქართული ოცნება" კონსტიტუციაში, რაც იმას ნიშნავს, რომ ქვეყანა სოციალიზმთან შერეულ მოდელზე გადადის, სადაც ჯანდაცვა თუ განათლება საყოველთაოა, უმუშევროდა და პენსია დაზღვეული. ცუდი არ არის. თუმცა ამის უზრუნველსაყოფად ფულს დამსაქმებლები და დასაქმებულები იხდიან.
http://mediamonitoring.ge/mms/includes/video/video.php?id=4386681
რუსთავი 2 - კურიერი 21:00 - http://mediamonitoring.ge/mms/includes/video/video.php?id=4387293
--- 

14.04.2017
არხი: 	I არხი
გადაცემა:  მოამბე 20:00
სააფთიაქო ნარკომანიის პრევენციისთვის ჯანდაცვის სამინისტრო რეგულაციას ამკაცრებს. უწყების გადაწყვეტილებით, ქვეყანაში შემოტანილი ფსიქოტროპული მედიკამენტების რაოდენობა მკაცრად იქნება განსაზღვრული. საუბარია ექვსი დასახლების პრეპერატზე, რომელთა რეცეპტების გარეშე რეალიზაციის ფაქტები გახშირებულია. ფსიქოტროპული წამლების კვოტირების გამო ფსიქიატრთა ასოციაციას სამინისტროს მიმართ შეკითხვები აქვს.
http://mediamonitoring.ge/mms/includes/video/video.php?id=4386272
--- 

14.04.2017
არხი: 	I არხი
გადაცემა:  მოამბე 20:00
დასაქმების სააგენტოების კონტროლი მკაცრდება. ახალი რეგულაციის მიხედვით, ჯანდაცვის სამინისტროს მხრიდან გაკონტროლდება, თუ რამდენი მოქალაქე რომელ ქვეყანაში და რა სფეროებში დაასაქმა კონკრეტულმა სააგენტომ. დარღვევების და არარეგისტრირებული კომპანიების გამოვლენის შემთხვევაში ფინანსური სანქციები ამოქმედდება. გამკაცრებული მონიტორინგით მთავრობა ტრეფიკინგის შემთხვევების პრევენციას ცდილობს.
http://mediamonitoring.ge/mms/includes/video/video.php?id=4386267
I არხი - მოამბე 18:00- http://mediamonitoring.ge/mms/includes/video/video.php?id=4386111
--- 

14.04.2017
არხი: 	რუსთავი 2
გადაცემა:   კურიერი 15:00
ზესტაფონის რაიონის სოფელ ილემში მცხოვრები მსხილაძეების ოჯახი სოციალური დახმარების სტატუსის შეწყვეტას აპროტესტებს. ოჯახის წარმომადგენლები საკუთარ პრობლემებზე მოძრაობა თავისუფლებისთის-ევროპული საქართველოს ლიდერსაც ესაუბრნენ. მსხილაძები ამბობენ, რომ 7 თვეა სოციალური მომსახურების სააგენტოსგან სტატუსის შეწყვეტასთან დაკავშირებით ახსნა-განმარტებებს ითხოვენ, რაზეც დღემდე პასუხი არ აქვთ.
http://mediamonitoring.ge/mms/includes/video/video.php?id=4385674
იმედი - ქრონიკა 14:00- http://mediamonitoring.ge/mms/includes/video/video.php?id=4385350
--- 

14.04.2017
არხი: 	რუსთავი 2
გადაცემა: დილა მშვიდობისა
12 წლის ანა გორაძეს საზოგადოების დახმარება სჭირდება. ანა მძიმე მდგომარეობაშია, მას აქვს თირკმლების ქრონიკული დაავადების 5-ე სტადია. ანას სასწრაფოდ ესაჭიროება თირკმლის გადანერგვა, რაც 60 000 დოლარი ჯდება.
http://mediamonitoring.ge/mms/includes/video/video.php?id=4384517
--- 

13.04.2017
არხი: I არხი	
გადაცემა: მოამბე 16:00
ექიმთა ასოციაცია საქართველოს პარლამენტის თავმჯდომარეს ირაკლი კობახიძეს სპეციალური განცხადებით მიმართავს. როგორც ასოციაციაში აღნიშნავენ, ქვეყანაში თამბაქოს მოხმარების შედეგად, ქვეყანაში ყოველწლიურად 11 ათასი ადამიანი იღუპება, განსაკუთრებული დარტყმის ქვეშ არიან ბავშვები, მოზარდები და ახალგაზრდები. ასოციაციის განცხადებით, თამბაქოსგან გამოწვეული დაავადებების სამკურნალოდ მხოლოდ საყოველთაო ჯანდაცვის პროგრამიდან 200 მლნ იხარჯება. აქედან გამომდინარე, ექიმთა ასოციაცია გამოთქვამს იმედს, რომ უახლოეს პერიოდში, პარლამენტი მიიღებს თამბაქოს კონტროლის ყოვლისმომცველ კანონმდებლობას და მის აღსრულებაზე მონიტორინგს დააწესებს.
http://mediamonitoring.ge/mms/includes/video/video.php?id=4383585
--- 



ინტერნეტი
18.04.2017 
მედიასაშუალება: https://bpn.ge/finansebi/33324-thambaqos-mokhmarebasthan-dakavshirebul-sakanonmdeblo-pakets-dghes-meore-mosmenith-ganikhilaven.html?lang=ka-GE
თამბაქოს მოხმარებასთან დაკავშირებულ საკანონმდებლო პაკეტს დღეს მეორე მოსმენით განიხილავენ
თამბაქოს მოხმარებასთან დაკავშირებულ საკანონმდებლო პაკეტს დღეს, პარლამენტის ჯანდაცვის კომიტეტი მეორე მოსმენით - მუხლობრივად განიხილავს. კომიტეტის აპარატის ინფორმაციით, სხდომაზე დასასწრებად ქვეყანას ეწვევა ჯანმრთელობის მსოფლიო ორგანიზაციის ექსპერტთა ჯგუფი, რომლებიც კანონპროექტის საერთაშორისო ექსპერტიზასა და მხარდაჭერას უზრუნველყოფენ. ჯანმრთელობის მსოფლიო ორგანიზაციის საქართველოს ოფისის ხელმძღვანელი მარიან ივანუშა საზოგადოებას გააცნობს საკვანძო საკითხებში კანონის იმპლემენტაციის საერთაშორისო გამოცდილებას, ხოლო თამბაქოს ჩარჩო-კონვენციის სამდივნოს ექსპერტები - ენდრიუ ვილიამ ბლეკი და როდრიგო სანტოს სეიხო, აგრეთვე თამბაქოს მოხმარების პრევენციის ევროპული ქსელის (ENSP) წამყვანი ექსპერტი დომინიკ გუიანგი კონკრეტული სადავო ნორმების ექსპერტიზას და არგუმენტაციას წარმოადგენენ. ამასთან, საკანონმდებლო პაკეტზე შენიშვნები აქვს მთავრობას. მთავრობის შენიშვნები 17 გვერდისგან შედგება და ის პარლამენტს უკვე წარედგინა. მთავრობის ადმინისტრაციაში მომზადებულ დასკვნაზე სავარაუდოდ, დღევანდელი განხილვისას იმსჯელებენ.
--- 

18.04.2017 
მედიასაშუალება: http://commersant.ge/index.php?m=5&news_id=50204&cat_id=5
აკაკი ზოიძე: „საქართველოში საშუალო ფენა დაახლოებით, 6-7 წელიწადში გაჩნდება“
„საქართველოში საშუალო ფენის გაჩენა დაახლოებით, 6-7 წელიწადშია შესაძლებელი" -ამის შესახებ „კომერსანტთან" პარლამენტის ჯანმრთელობის დაცვისა და სოციალურ საკითხთა კომიტეტის თავმჯდომარე აკაკი ზოიძე აცხადებს. მისი განმარტებით, საქართველოში 40 000 ლარზე მეტი შემოსავალის მქონე მოქალაქეების რაოდენობა, რომელიც 32 000-ს შეადგენს, ძალიან მცირეა. როგორც ცნობილია, ჯანდაცვის მინისტრმა დავით სერგეენკომ საყოველთაო ჯანდაცვის პროგრამის ცვლილებების პრეზენტაციაზე განაცხადა, რომ 32 000 მოქალაქე, რომელთა შემოსავალი წელიწადში 40 000 ლარზე მეტია, საყოველთაო ჯანდაცვის პროგრამით ვეღარ ისარგებლებს. ექსპერტების ანალიზით, ამით მინისტრმა პრაქტიკულად, აღიარა, რომ ქვეყანაში საშუალო ფენა არ არსებობს. სტატისტიკის ეროვნული სამსახურის მონაცემებით საქართველოში სულ 3 720 000 ადამიანი ცხოვრობს. აქედან 32 000, რომელიც შედარებით მაღალშემოსავლიანებად ითვლებიან, მთლიანი მოსახლეობის მხოლოდ 0,8%-ს შეადგენს. რაც შეეხება დანარჩენ მოქალაქეებს, მათი შემოსავლები იმდენად მცირეა, რომ საკუთარი ჯანმრთელობის დაფინანსება და სადაზღვევო პაკეტების შეძენაც არ შეუძლიათ. ასეთი მონაცემი კი იმაზე მიანიშნებს, რომ საქართველოში რეალურად საშუალო ფენის ფორმირება ვერ ხდება. აკაკი ზოიძე განმარტავს, რომ „ნაციონალური მოძრაობის" დროს სახელმწიფოს ჰქონდა ეკონომიკური ზრდა,თუმცა ღარიბთა რაოდენობა მატულობდა. დეპუტატი განცხადებით, ეს ზრდა ნაწილდებოდა ადამიანების მცირე ჯგუფზე და ისეთ სექტორებზე, სადაც დასაქმება ძალიან დაბალი იყო. დეპუტატის მტკიცებით, „ქართული ოცნების" მთავრობის პოლიტიკის ძირითად არსია, რომ ქვეყანამ ისეთ ეკონომიკურ ზრდას მიაღწიოს,რომელიც მაქსიმალურად ბევრ ადამიანზე ამ შედეგების გადანაწილებას უზრუნველოყოფს. „ნაციონალური მოძრაობის ხელისუფლების დროს მაღალშემოსავლიანი მოსახლეობა მთლიანი რაოდენობის 0.8 პროცენტზე ბევრად ნაკლები იყო. ზოგადად, 2016 წლის მეოთხე კვარტლის მონაცემებით, ქვეყანაში საშუალო ხელფასი იყო 1000 ლარი, მაშინ, როდესაც წინა წლებში ეს მაჩვენებელი 600 ლარს შეადგენდა. გარდა ამისა, 32 000 ადამიანი, რომელიც დასახელდა, არ მგონია ზუსტი იყოს, რადგან ქვეყანაში გაცილებით მეტი ადამიანია, ვისი წლიური შემოსავალიც 40 000 ლარზე მეტია. ეს ადამიანები უბრალოდ, ამის დეკლარირებას არ ახდენენ. ეს ნაწილიც გასათვალისწინებელია. ძალიან ხშირად ეს შემოსავლებია ბინების და სხვადასხვა ქონების გაქირავებიდან. ასეთი შემოსავლები გაცილებით მეტს აქვს. ექსპერტული გათვლებით, ეს მაჩვენებელი შეიძლება 4 პროცენტი იყოს,თუმცა, ესეც ძალიან მცირეა, ჩვენნაირ ქვეყანაში მაღალშემოსავლენი ფენა 10-15 პროცენტი უნდა იყოს. ეს არის ის ამოცანა, საითაც მივდივართ, რომ შექნათ საშუალო ფენა"-აცხადებს ზოიძე. „კომერსანტის" კითხვაზე, ამ ხელისუფლების პირობებში, როდის შეიძლება ვივარაუდოთ ქვეყანაში საშუალო ფენის გაჩენა, ზოიძე პასუხობს, რომ ამის წინა პირობა მთლიანი შიდა პროდუქტის მინიმუმ გაორმაგება უნდა გახდეს. მისი განმარტებით, იმისთვის, რომ ქვეყანამ მიაღწიოს ისეთ დონეს, როგორიც დღეს აღმოსავლეთ ევროპის ქვეყნებშია, ჩვენი არსებული ტემპის მიხედვით 5-6 წელიწადი დასჭირდება. „ეს კი მოგების გადასახადის ესტონური მოდელის და ინფარსტრუქტურული პროექტების სრულად ამუშავების პირობებში მოხდება. „ქართული ოცნების" პირობებში 4 წლის თავზე, ქვეყნის მოსახლეობის დაახლოებით 30-40 პროცენტს შედარებით ღირსეული შემოსავალი ექნება"-აცხადებს ზოიძე. კითხვაზე, თუ როგორ უნდა მოხდეს ეკომიკური ზრდა იმ პირობებში, როდესაც სახელმწიფო ბიუჯეტი სოციალურად ორიენტირებულია, ზოიძეს ასეთი პასუხი აქვს: "სოციალურად ორიენტირებული იმიტომ არის ბიუჯეტი, რომ მოქალაქეების ძალიან დიდ ნაწილს საკუთარი თავის საარსებო მინიმუმით უზრუნველყოფა არ შეუძლია". მისივე თქმით, სწორედ სოციალურად ორიენტირებული ბიუჯეტი აძლევს ხელისუფლებას იმის საშუალებას, რომ ვისაც მაღალი შემოსავალი არ აქვს, ის ძირითადი ხარჯები დაუფაროს, რომელიც ძალიან ძვირია. მათ შორისაა, ჯანდაცვის ხარჯები, რომელიც ძალიან მაღალია. „რომ არ იყოს საყოველთაო ჯანდაცვის პროგრამა, იმ ადამიანებს, ვისაც შემოსავალი ნაკლები აქვს, რეალურად მოუხდებოდა კატასტროფული ხარჯების გაღება, რომელიც მათ კიდევ უფრო გაღარიბებას გამოიწვევდა. ამიტომ სახელმწიფო პოლიტიკა არის ის, რომ შეამციროს სოციალური რისკები, რაც დგება იმის გამო, რომ ქვეყანაშ დიდია ღარიბთა რაოდენობა და ასე იყო ბოლო 25 წლის განმავლობაში. ასევე სახელმწიფოს პოლიტიკის ნაწილია ის, რომ დაეხმაროს ისეთი მექანიზმების შექმნაში, რათა ეს რისკები თავიდან იქნას აცილებული. იგივე კერძო დაზღვევის სისტემის ხელშეწყობით, ისეთი მექანიზმების შემოტანით, რომელიც განათლების გაუჯობესებას და პროფესიული განათლების სისტემის ჩამოყალიბებას შეუწყობს ხელს. ამის შემდეგ ადამიანები მეტ განათლებას მიიღებენ, შედეგად, გახდებიან უფრო მეტად კონკურენტუნარიანები და უფრო მაღალშემოსავლიანი სამსახურის მქონენი"-აცხადებს ზოიძე.
--- 

15 .04.2017 
მედიასაშუალება: https://on.ge/story/9849-%E1%83%AF%E1%83%90%E1%83%9C%E1%83%93%E1%83%90%E1%83%AA%E1%83%95%E1%83%98%E1%83%A1-%E1%83%A1%E1%83%90%E1%83%9B%E1%83%98%E1%83%9C%E1%83%98%E1%83%A1%E1%83%A2%E1%83%A0%E1%83%9D-10-%E1%83%A0%E1%83%94%E1%83%90%E1%83%9C%E1%83%98%E1%83%9B%E1%83%9D%E1%83%91%E1%83%98%E1%83%9A%E1%83%A1-%E1%83%A7%E1%83%98%E1%83%93%E1%83%A3%E1%83%9A%E1%83%9D%E1%83%91%E1%83%A1
ჯანდაცვის სამინისტრო 10 რეანიმობილს ყიდულობს
საქართველოს შრომის, ჯანმრთელობისა და სოციალური დაცვის სამინისტრო 10 რეანიმობილს ყიდულობს. შესყიდვის სავარაუდო ღირებულება 1 723 170 ლარია, რაც იმას ნიშნავს, რომ თითოეულ ავტომობილზე საშუალოდ 172 317 ლარის გადახდაა დაგეგმილი. შესაბამისი ტენდერი 7 აპრილს გამოცხადდა, წინადადებების მიღება კი 23 აპრილს იწყება. სატენდერო მოთხოვნების მიხედვით, სასწრაფო სამედიცინო დახმარების ავტომობილზე სამი წლის ვადით, ან 200 ათასი კილომეტრის გარბენზე უნდა გავრცელდეს ქარხნული გარანტია ავტომობილის ძარაზე, ძრავაზე, გადაცემათა კოლოფზე, სავალ ნაწილზე, ელექტროობაზე და სხვა ძირითად აგრეგატებზე. ამავე დოკუმენტით მოთხოვნილია, რომ ავტომობილის შიდა აღჭურვილობაზე, სამედიცინო დანიშნულების საგნებზე, სამედიცინო აპარატურაზე, სასიგნალო ციმციმაზე და ხმოვან გამაძლიერებელზე გავრცელდეს არანაკლებ ორწლიანი საგარანტიო ვადა. "ავტოსატრანსპორტო საშუალებების გეგმიური მომსახურეობის, თუ გაუთვალისწინებელი სერვისების ჩატარების აუცილებლობის შემთხვევაში ავტოსატრანსპორტო საშუალება, შემსყიდველის ხარჯებით გადაყვანილი იქნება მიმწოდებლის უახლოეს სერვისცენტრში, ხოლო რაც შეეხება სერვისს, მიმწოდებელი თუ ვერ უზრუნველყოფს ხელშეკრულებით შეთანხმებულ სერვისცენტრში ავტომობილის დაზიანების აღმოფხვრას და საჭირო გახდება მისი სხვა სერვისცენტრში გადაყვანა, სხვა სერვისცენტრში ავტომობილის გადაყვანას საკუთარი ხარჯებით უზრუნველყოფს მიმწოდებელი," - ვკითხულობთ დოკუმენტში. ტენდერში განაცხადების მიღება 28 აპრილს დასრულდება.
--- 

15 .04.2017 
მედიასაშუალება:http://accent.com.ge/ge/news/details/32715
83 წლის მარტოხელა მოხუცს სოციალურად დაუცველის სტატუსი მოუხსნეს
მარტოხელა მოხუცს, 83 წლის ნუცა კუსრაძეს, სოციალურად დაუცველის სტატუსი მოუხსნეს. "მოძრაობა თავისუფლებისთვის - ევროპული საქართველოს" ლიდერ დავით ბაქრაძესთან საუბარში მოხუცი ამბობს, რომ სააგენტომ მიზეზად მისი ბინის ფართი დაასახელა, სადაც 40 წელია, ცხოვრობს. მოხუცს უჭირს გადაადგილება, ვეღარ ახერხებს საკვების და მედიკამენტების შეძენას.
--- 

15 .04.2017 
მედიასაშუალება: http://primetime.ge/1-%E1%83%AC%E1%83%9A%E1%83%98%E1%83%A1-%E1%83%95%E1%83%98%E1%83%95%E1%83%98%E1%83%90%E1%83%9C%E1%83%90-%E1%83%A5%E1%83%95%E1%83%98%E1%83%A0%E1%83%98%E1%83%90%E1%83%A1-%E1%83%93%E1%83%90%E1%83%9B/
1 წლის ვივიანა ქვირიას დამხარება ესაჭიროება
ტელეკომპანია “იბერიას” ინფორმაციით, 1 წლის ვივიანა ქვირიას საზოგადოების დამხარება ესაჭიროება. ვივიანამ 6 ჯერ გადაიტანა ფილტვების ანთება , აქვს უჟანგაბადობა და მისი მდგომარეობა მძიმეა. ვივიანას საქართველოში ექიმებმა დიაგნოზი ვერ დაუსვეს, ამიტომ მას სასწრაფოდ ესაჭიროება თურქეთში, რაც 150 ათასი დოლარი ჯდება. დახმარების მსურველებს შეგიძლიათ საბანკო ანგარიშზე თანხა გადარიცხოთ.
--- 

15 .04.2017 
მედიასაშუალება: http://www.interpressnews.ge/ge/politika/427962-thambaqosthan-dakavshirebul-sakanonmdeblo-paketze-mthavrobas-parlamentthan-shenishvnebi-aqvs.html?ar=A
თამბაქოსთან დაკავშირებულ საკანონმდებლო პაკეტზე მთავრობას პარლამენტთან შენიშვნები აქვს
თამბაქოს მოხმარებასთან დაკავშირებულ საკანონმდებლო პაკეტზე, რომელიც გასულ კვირას პარლამენტმა პირველი მოსმენით მიიღო, მთავრობას შენიშვნები აქვს. მთავრობის შენიშნები 17 გვერდისგან შედგება და ის პარლამენტს უკვე წარედგინა. პარლამენტში მთავრობის ადმინისტრაციაში მომზადებულ დასკვნაზე საკანონმდებლო პაკეტის მეორე მოსმენით განხილვისას იმსჯელებენ. მაგალითად, მთავრობას მიაჩნია, რომ გაუმართლებელი და მიზანშეუწონელია აკრძალვა, რომელიც ჯანმრთელობის დაცვის სფეროში გადაწყვეტილების მომზადებისა და მიღების პროცესში, თამბაქოს ინდუსტრიის მონაწილეობას ითვალისწინებს. მთავრობა საკუთარ დასკვნაში, პროექტში ჩაწერილ ცალკეულ რეგულაციებსა და ნორმებს ”ბუნდოვანად” და ”გაუგებრად” აფასებს. მთავრობას არ მოსწონს პროექტის ის ჩანაწერი, რომლის მიხედვით, იკრძალება თამბაქოს ნაწარმის, თამბაქოს აქსესუარის ან მისი მოხმარებისათვის განკუთვნილი მოწყობილობის რეალიზაცია და განლაგება ვიტრინებზე, ვიტრაჟებზე, დახლზე, თაროზე ან ნებისმიერი სხვა სახით იმგვარად, რომ ხილვადი იყოს ობიექტის გარედან და ასევე, ობიექტის შიგნით. ამასთან დაკავშირებით მთავრობის ადმინისტრაცია საკუთარ დასკვნაში წერს, რომ აღნიშნული აკრძალვა თამბაქოს პროდუქტების განთავსებისა და რეალიზაციისთვის გამოყოფილ სპეციალურ ადგილებზე არ უნდა გავრცელდეს. მისივე შეფასებით, მნიშვნელოვანია შენარჩუნდეს მომხმარებლისათვის პროდუქტის შესახებ ინფორმაციის მიწოდების შესაძლებლობა. ”ხილულად განლაგების აკრძალვის შემოღება მნიშვნელოვნად დააზარალებს ობიექტებს, რომლებიც აღნიშნული პროდუქციის რეალიზებას ახორციელებენ. დაუზუსტებელი ინფორმაციით, საქართველოში დაახლოებით ასეთი 10 000 სავაჭრო წერტილია, სადაც მხოლოდ პროდუქციის განლაგებაში ყოველწლიურად დაახლოებით 35 მილიონი ლარი იხარჯება. თამბაქოს პროდუქციით საცალო ვაჭრობაში დასაქმებულთა რაოდენობა საშუალოდ 22 000 ადამიანს აღწევს”, - აღნიშნულია პარლამენტში გაგზავნილ დასკვნაში. მთავრობა ასევე მხარს არ უჭერს ე.წ. ”დრაივის“ - გზის სავალ ნაწილზე თამბაქოს რეალიზაციის აკრძალვას. მთავრობის ადმინისტრაციის დასკვნაში ასახულია კიდევ სხვა შენიშვნები, რომელთა დაკავშირებითაც ”ინტერპრესნიუსი” საკანონდებლო პაკეტის ინიციატორს გუგული მაღრაძეს ესაუბრა. ”ბევრი რამ არასწორად არის გაგებული, მათ შორის ვადების თაობაზე. რა ვადებსაც მთავრობა მოითხოვს, რომ საჭიროა გაცნობიერებისთვის და ცვლილებების განხორციელებისთვის, ეს ვადები ჩადებულია. კანონი ძალაში უცებ არ შედის - ზოგ რეგულაციაზე ერთი წელი, ზოგ რეგულაციაზე კი, უფრო მეტია განსაზღვრული, რათა საშუალება მივცეთ იგივე თამბაქოს ბიზნესს, სარეკლამო ბიზნესს იმისთვის, რომ გადაეწყოს, ხოლო რესტორნებმა გააკეთოს დიზიანური ცვლილებები, რაც საჭიროა იმისთვის, რომ გარეთ მოეწყოს დასაჯდომები მწეველთათვის. თამბაქოს ჩარჩო-კონვენცია, რომელსაც ჩვენ ხელი მოვაწერეთ, მთელი რიგი ღონისძიებების გატარებას გვავალდებულებს. მათ შორის არის ის, რომ თამბაქოს ინდუსტრიის წარმომადგენლები არ უნდა მონაწილეობდნენ ჯანდაცვასთან დაკავშირებული საკითხების განხილვასა და გადაწყვეტილების მიღებაში. ეს ჩვეულებრივ არის ინტერესთა კონფლიქტი. ამასთან დაკავშირებით მთავრობას აქვს შენიშვნა, რომ მათ კარგი გამოცდილება გააჩნიათ და რატომ არ უნდა მონაწილეობდნენ. თამბაქოს ინდუსტრიის წარმომადგენლებს აქვთ მონაწილეობის უფლება ისეთ საკითხებში, რომელიც ეხება გადასახადებს, აქციზს და ასე შემდეგ, მაგრამ ჯანდაცვასთან დაკავშირებულ ისეთ საკითხებზე, რომელიც უშუალოდ სიგარეტის გამონაბოლქვისგან ადამიანის ჯანმრთელობის დაცვას ეხება, გადაწყვეტილების მიღების პროცესში ისინი მონაწილეობას ვერ მიიღებენ. თავიდან უნდა იქნას არიდებული გავლენები და ინტერესთა კონფლიქტი, რაც ჩარჩო-კონვენციის მოთხოვნაა და ჩვენ ჩვენი კანონპროექტით მისი ერთგული ვართ. მთავრობა ასევე მიიჩნევს, რომ თამბაქოს ინდუსტრიის წარმომადგენლებს უნდა ჰქონდეთ შესაძლებლობა, პროდუქტის შეთავაზებისას მოსახლეობას აუხსნან პროდუქტის შესახებ. ჩვენ ამის წინააღმდეგი ვართ, რადგან თამბაქო ფაქტიურად არის ლეტალური პროდუქტი და ამიტომ ჩვენ ამას ვერ დავუშვებთ, რაც არის საერთაშორისო ნორმა და ახალს არაფერს ვიგონებთ - ეს არის გზა, რომელიც გაიარეს ცივილურმა ქვეყნებმა და ასევე, ჩვენმა მეზობელმა ქვეყნებმა”, - განუცხადა ”ინტერპრესნიუსს” გუგული მაღრაძემ. ამასთან, დეპუტატმა აქვე აღნიშნა, რომ პროექტის მეორე მოსმენით განხილვისას, მთავრობის გარკვეული შენიშვნები გათვალისწინებული იქნება.	
რეპორტიორი.ჯი- http://reportiori.ge/inside.php?menuid=2&id=42506
--- 

14 .04.2017 
მედიასაშუალება:http://primetime.ge/%E1%83%99%E1%83%9A%E1%83%98%E1%83%9C%E1%83%98%E1%83%99%E1%83%90-%E1%83%9A%E1%83%90%E1%83%9C%E1%83%AA%E1%83%94%E1%83%A2%E1%83%A1-%E1%83%A1%E1%83%90%E1%83%A1%E1%83%90%E1%83%9B%E1%83%90%E1%83%A0/
კლინიკა ,,ლანცეტს” სასამართლოში უჩივიან – ,,8 თვეა კუთვნილი ხელფასი არ ამიღია”
,პრაიმტაიმს” კლინიკა ,,ლანცეტის” ერთ-ერთი თანამშრომელი დაუკავშირდა, რომელიც სამედიცინო დაწესებულებას ხელფასების დაგვიანებასთან დაკავშირებით პრეტენზიებს უყენებს. ექიმის თქმით, რომლის ვინაობასაც მისივე თხოვნით არ ვასაჯაროვეთ, 8 თვეა კუთვნილი ხელფასი არ აუღია და აპირებს კლინიკა ,,ლანცეტს” სასამართლოში უჩივლოს. ,,იქამდეც კი მივედით, რომ ამ ამბის შესახებ პრესისთვის მოგვეყოლა. ბევრი ექიმი ხმის ამოღებას საერთოდ ვერ ბედავს, იმის შიშით, რომ შემდგომ შეიძლება სამსახური დაკარგოს და ხელფასის გარეშე დარჩეს. კლინიკაში მძიმე მდგომარეობაა. ხელშეკრულებააში საკმაოდ კაბალური პირობებია. მხოლოდ დასაქმებულის ვალდებულებებზეა საუბარი და მეორე, წერია, რომ ხელფასის გადახდა ყოველი თვის დასასრულიდან 45 დღის განმავლობაში მოხდება, მაგრამ 45 დღე კი არა 8 თვეა ხელფასი არ ამიღია”, – ამბობს ექიმი და დასძენს, რომ ეს ,,ლანცეტში” დასაქმებული ექიმების უმეტესობის პრობლემაა. ექიმის თქმით, მან რამდენჯერმე მიმართა ადმინისტრაციას მოთხოვნით, რომ მიეღო ინფორმაცია იმ ხელფასის ოდენობის შესახებ, რომელიც არ აუღია და ეკუთვნის. მისი თქმით, არც ერთი ზეპირი მოთხოვნის შემდგეგ მას სასურველი ინფორმაცია არ მიუღია. ,,სწორედ ამიტომ ,ოფიციალური განცხადებით მივმართე და მითხრეს, რომ პასუხი ერთ კვირაში იქნება. ეს ისეთ საქმეზე, რომელსაც ნახევარი საათიც ყოფნის”, – ამბობს ექიმი ,,პრაიმტაიმთან” საუბრისას. ის კლინიკაში არებულ ფინანსურ პრობლემებზეც ამახვილებს ყურადღებას. ,,ჩვენ გამოვითხოვეთ ინფორმაცია კლინიკის შესახებ, რადგან ვაპირებთ სასამართლოში ვიჩივლოთ.ვნახეთ, რომ კლინიკის ქონება დაყადაღებულია, ასევე ბევრჯერ არის გამოცვლილი ადმინისტრაცია, რაც მიანიშნებს იმაზე, რომ კლინიკაში ფინანსური პრობლემებია. თუმცა ფაქტია, გაუსაძლისია ის, რომ ხელფასს ვერ ვიღებ. პატარა შვილი მყავს და ოჯახი”. ,,პრაიმტაიმი” ინფორმაციის გადასამოწმებლად და მეორე მხარის პოზიცის მოსასმენად კლინიკა ,,ლანცეტს” დაუკავშირდა. საზოგადოებასთან ურთიერთობის სამსახურში ადასტურებენ, რომ კლინიკას ფინანსური პრობლემები ჰქონდა, თუმცა აღნიშნავენ, რომ ძველი ადმინისტრაციის ცვლილების შემდეგ ხელფასები არავის დაგვიანებია. ,, დამფუძნებლის გადაწყვეტილებით ხუთი თვეა, რაც მენეჯმენტი სრულად შეიცვალა . ლანცეტის მენეჯმენტი სრულად განახლდა, სწორედ იმ მიზეზით, რომ წინა ხელმძღვანელების არასწორი მენეჯმენტით ექიმებს ხელფასები უგვიანდებოდათ. როცა კლინკაში ახალი გუნდი მოვიდა, რვა თვის სახელფასოს დავალიანება იყო. მას შემდეგ, რაც ახალი გუნდი მოვიდა ხელფასები ჩვეულებრივად გაიცემა, ისევე როგორც ყველა სხვა კლინიკაში და 4 თვეა ჩვეულებრივად ირიცხება. ის დავალიანება, რომელზეც ჩვენი თანამშრომლები საუბრობენ წინა მენეჯმენტი პირობებში იყო”, – განუცხადეს ,,პრაიმტაიმს” კლინიკა ,,ლანცეტის” საზოგადოებასთან ურთიერთობის სამსახურში.
---

14 .04.2017 
მედიასაშუალება: http://www.ipress.ge/new/68555-obudsmeni-biologiuri-ojakhidan-bavshvebis-gamoyvanis-mizezi-30is-shemtkhvevashi-sigharibea
ობუდსმენი: ბიოლოგიური ოჯახიდან ბავშვების გამოყვანის მიზეზი 30%-ის შემთხვევაში სიღარიბეა
სახალხო დამცველის აპარატის შემოწმების შედეგების მიხედვით, არასრულწლოვანთა ბიოლოგიური ოჯახიდან გამოყვანის ერთ-ერთი არსებითი საფუძველი მათი მძიმე სოციალურ-ეკონომიკური მდგომარეობაა. ანგარიშში მითითებულია, რომ ხშირ შემთხვევაში ამით არის განპირობებული არასრულწლოვანთა სახელმწიფო მზრუნველობაში განთავსება, რაც კითხვებს ბადებს და ეჭვქვეშ აყენებს სოციალური პროგრამების ეფექტიანობას. "სახალხო დამცველის აპარატის მიერ მინდობით აღზრდის ქვეპროგრამის მონიტორინგის ფარგლებში შესწავლილი ბენეფიციარების 30% სახელმწიფო მზრუნველობაში სიღარიბისა და ცხოვრების არასათანადო პირობების საფუძველზე განთავსდა. საქართველოს შრომის, ჯანმრთელობისა და სოციალური დაცვის სამინიტროს სსიპ სოციალური მომსახურების სააგენტოს ინფორმაციის თანახმად,1017 2016 წლის დეკემბრის მონაცემებით, „სოციალურად დაუცველი ოჯახების მონაცემთა ერთიან ბაზაში“ რეგისტრირებულია სოციალური დახმარების (საარსებო შემწეობის) მიმღები 169 503 ბავშვი (18 წლამდე პირი), ხოლო 10 ლარიანი დანამატის მიმღები, 62 522 ოჯახი, რომლის წევრიც არის 16 წლამდე პირი. ეს მონაცემები ოჯახების სოციალურ-ეკონომიკური მდგომარეობის განსაკუთრებულ სიმძიმეზე მეტყველებს",-აღნიშნულია ომბუდსმენის საპარლამენტო ანგარიშში.
--- 

13 .04.2017 
მედიასაშუალება:http://geonews.ge/geo/news/story/79525-samushao-adgilze-kidev-erti-adamiani-gardaitsvala---samoqalaqo-initsiativebisa-da-demokratiis-instituti-gantskhadebas-avrtselebs
სამუშაო ადგილზე კიდევ ერთი ადამიანი გარდაიცვალა - სამოქალაქო ინიციატივებისა და დემოკრატიის ინსტიტუტი განცხადებას ავრცელებს
"სამოქალაქო ინიციატივებისა და დემოკრატიის ინსტიტუტი“ სამუშაო ადგილზე კიდევ ერთი ადამიანის გარდაცვალებასთან დაკავშირებით განცხადებას ავრცელებს. სამუშაო ადგილზე კიდევ ერთი ადამიანი გარდაიცვალა 2017 წლის 12 აპრილს ჭიათურის გამამდიდრებელ კომბინატ ცოფ-1- ში ზეინკალი მესამე სართულის კიბიდან ჩამოვარდა და პირველ სართულზე დაცემისას გარდაიცვალა. ეს კიდევ ერთი ფატალური შემთხვევაა, რომელიც საქართველოში შრომის უსაფრთხოების სტანდარტების დარღვევაზე მიუთითებს. 2016 წელს საქართველოში სამუშაო ადგილებზე 40-ზე მეტი ადამიანი დაიღუპა. არასამთავრობო სექტორი რამოდენიმე წელია მოითხოვს, აღდგეს 2006 წელს გაუქმებული შრომის ინსპექცია, რომელიც იქნება უფლებამოსილი, რომ არა მხოლოდ რეკომენდაციები გასცეს დამსაქმებლებისათვის, არამედ, დარღვევების აღმოჩენის შემთხვევაში, კომპანიებს კონკრეტული სანქციები დააკისროს. 2014 წელს საქართველოსა და ევროკავშირს შორის გაფორმებული ასოცირების ხელშეკრულებით, საქართველო იღებს ვალდებულებას შექმნას შრომითი ურთიერთობების დაცვის საერთაშორისოდ აღიარებულ სტანდარტებთან შესაბამისი შრომის კანონმდებლობა და პოლიტიკა. გასათვალისწინებელია ისიც რომ რომ საქართველოში შრომის ინსპექტირების გასაძლიერებლად სახელმწიფოს, ასოცირების შეთანხმების ხელშეკრულების თანახმად, კონკრეტული ვადები აქვს დაწესებული და ეს ვადა 2019 წელს იწურება. სამოქალაქო ინიციატივებისა და დემოკრატიის ინსტიტუტი მიიჩნევს, რომ სახელმწიფო ვალდებულია დაიცვას დასაქმებული ადამიანების სიცოცხლე და ჯანმრთელობა და დაუყოვნებლივ შექმნას მინიმალური მექაზმები ამის უზრუნველსაყოფად, შრომის ინსპექციისა და შრომის უსაფრთხოების თანამედროვე სტანდარტების სახით", - ნათქვამია ორგანიზაციის განცხადებაში.
--- 

13 .04.2017 
მედიასაშუალება: http://liberali.ge/news/view/28819/6-fsiqotropuli-medikamentis-shemotanaze-shida-kvotebi-datsesda
6 ფსიქოტროპული მედიკამენტის შემოტანაზე შიდა კვოტები დაწესდა
საქართველოში ფსიქოტროპულ მედიკამენტებზე შიდა კვოტები დაწესდა, - ამის შესახებ ინფორმაციას ჯანდაცვის სამინისტრო ავრცელებს. მათი თქმით, კვოტები განისაზღვრა 6 ნივთიერებაზე, კერძოდ: გაბაპენტინზე, ბაკლოფენზე, ზოპიკლონზე, ზალეპლონზე, ტროპიკამიდსა და დექსტრომეტორფანზე. სამინისტროში აცხადებენ, რომ ფსიქოტროპულ ფარმაცევტულ პროდუქციაზე კვოტების დადგენის მთავარი მიზანი ქვეყნის შიგნით შემოტანის რაოდენობის განსაზღვრაა. სამინისტროში მიაჩნიათ, რომ ეს გადაწყვეტილება ხელს შეუწყობს მსგავსი სახის მედიკამენტების არასაჭიროებისამებრ მოხმარების შეზღუდვას. „ბოლო პერიოდში არაერთი ცვლილება განხორციელდა ე. წ. „სააფთიაქო ნარკომანიის“ წინააღმდეგ, ამ მიმართულებით გატარებულმა რეფორმებმა მნიშვნელოვნად შეამცირა ინტრავენური სააფთიაქო ნარკომანია, თუმცა ტაბლეტირებული ფორმა კვლავ აქტუალურ პრობლემად რჩება. შიდა კვოტების განსაზღვრა ე. წ. სააფთიაქო ნარკომანიის წინააღმდეგ ბრძოლაში ერთ-ერთი მნიშვნელოვანი ნაბიჯი იქნება", - ნათქვამია განცხადებაში. ფსიქოტროპულ ნივთიერებებზე შიდა კვოტების განსაზღვრის გადაწყვეტილება სპეციალურ საბჭოზე მიიღეს, რომლის თავმჯდომარეა შრომის, ჯანმრთელობისა და სოციალური დაცვის მინისტრი დავით სერგეენკო და თანათავმჯდომარე შინაგან საქმეთა მინისტრი გიორგი მღებრიშვილი. საბჭოს შემადგენლობაში პარლამენტის ჯანმრთელობისა და სოციალური დაცვის კომიტეტის ხელმძღვანელი აკაკი ზოიძე და ორი უწყების შესაბამისი სამსახურის წარმომადგენლები არიან.
ტაბულა.ჯი- http://www.tabula.ge/ge/story/119264-saqartveloshi-fsiqotropul-medikamentebze-shida-kvotebi-datsesda
--- 



ბეჭდვითი მედია
_____________________________________________________________________________ 
18.04.2017 
მედიასაშუალება: 	რეზონანსი
ბავშვთა მიმართ ძალადობის 775 ფაქტიაქედან სექსუალური ხასიათის 189 შემთხვევა იყო
ქვეყნის ერთ-ერთ მთავარ პრობლემად ბავშვთა მიმართ ძალადობა რჩება. 2016 წელს ბავშვის მიმართ განხორციელებული სხვადასხვა ფორმის ძალადობის 755 ფაქტი გამოვლინდა. აქედან 16 წლამდე მიუღწეველ პირებზე სექსუალური ხასიათის ძალადობის 189 შემთხვევა დაფიქსირდა, ხოლო ოჯახური ძალადობის - 110 შემთხვევა. აღიშნული ინფორმაცია ომბუდსმენმა საპარლამენტო ანგარიშის დროს წარმოადგინა. სახალხო დამცველის, უჩა ნანუაშვილის განცხადებით, საქართველოში კვლავ პრობლემად რჩება ბავშვის მიმართ ძალადობის პრევენცია, შემთხვევათა დროული გამოვლენა, დაცვისა და დახმარების ღონისძიებების ეფექტიანი განხორციელება. საზოგადოებაში დამკვიდრებულ სტერეოტიპებთან ერთად კი პრობლემურია სერვისების მიწოდებისას არსებული ხარვეზები, რაც ბავშვის ძალადობის ნებისმიერი ფორმისგან დაცვის მაჩვენებელზე ნეგატიურად აისახება. "2016 წელს ბავშვის მიმართ ძალადობის სფეროში კანონმდებლობის დახვეწის კუთხით, აღსანიშნავია სოციალური მუშაკების როლის გაძლიერებისკენ მიმართული საკანონმდებლო ცვლილება. "მათ შორის, "ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ" კანონში განხორციელებული ცვლილებები. რომელიც მიზნად ისახავს, ბავშვთა მიმართ განხორციელებული ძალადობის ნებისმიერი ფორმის არსებობისას მოძალადისაგან არასრულწლოვნის განცალკევების შემთხვევაში სოციალური მუშაკის როლის გაძლიერებასა და მისი ჩართულობის გაზრდას. "თუმცა, საკანონმდებლო მოწესრიგებასთან ერთად, მნიშვნელოვანია არსებული რეგულაციების პრაქტიკაში ეფექტიანი აღსრულება, რაც მნიშვნელოვანი გამოწვევა იყო საანგარიშო პერიოდშიც", - ნათქვამია ომბუდსმენის განცხადებაში. როგორც სახალხო დამცველი აღნიშნავს, განსაკუთრებული სიმწვავით ხასიათდება ბავშვის მიმართ ოჯახში ძალადობა. საკითხის შესწავლის შემდეგ გამოვლინდა, რომ პრობლემურია ბავშვის მიმართ უგულებელყოფისა და ძალადობის სხვა ფორმების გამოვლენა და დროული რეაგირება განმეორებითი ძალადობისგან დასაცავად. აღნიშნული პრობლემების მთავარ მიზეზებად კი ცნობიერების დაბალი დინე და გულგრილობა სახელდება. "სახალხო დამცველის აპარატისადმი სსიპ სოციალური მომსახურების სააგენტოს მიერ მოწოდებული ინფორმაციით, 2016 წელს ბავშვის მიმართ განხორციელებული სხვადასხვა ფორმის ძალადობის 755 ფაქტი გამოვლინდა. მათგან საქართველოს შინაგან საქმეთა სამინისტროში რეფერირება განხორციელდა 426 შემთხვევაზე. "2016 წელს სსიპ სოციალური მომსახურების სააგენტოს ფსიქოლოგებმა საქართველოს მასშტაბით მომსახურება გაუწიეს 376 არასრულწლოვანს. აქედან ნათლად ჩანს, რომ პრობლემად რჩება ძალადობის მსხვერპლი ბავშვების რეაბილიტაციის პროცესი - ფსიქოლოგების დროული ჩართულობა და ფსიქოლოგიური სერვისის ხელმისაწვდომობა. აღნიშნული პრობლემა გამოწვეულია სსიპ სოციალური მომსახურების სააგენტოს ფსიქოლოგთა არასაკმარისი რაოდენობით. "მოწოდებული ინფორმაციის თანახმად, სსიპ სოციალური მომსახურების სააგენტოში, ქვეყნის მასშტაბით, მხოლოდ 11 ფსიქოლოგია დასაქმებული. რაც შეეხება ბავშვის მიმართ ძალადობის ფაქტებთან დაკავშირებით საქართველოს შსს-ს მიერ განხორციელებულ ღონისძიებებს, მოწოდებული ინფორმაციით, 2016 წელს არასრულწლოვნის ცემის 67 ფაქტზე დაიწყო გამოძიება. მათგან ტერიტორიული განფენილობის მიხედვით ყველაზე მაღალი მაჩვენებელია თბილისსა (26 შემთხვევა) და ქვემო ქართლში (13 შემთხვევა). "ოჯახში ძალადობის ფაქტზე, 2016 წელს გამოძიება დაიწყო 95 შემთხვევაზე, დაზარალებულის სტატუსი კი მიენიჭა 110 არასრულწლოვანს. ყველაზე მაღალი მაჩვენებელია თბილისში (36 შემთხვევა), იმერეთში, რაჭა-ლეჩხუმსა და ქვემო სვანეთში (23 შემთხვევა) და ქვემო ქართლში (12 შემთხვევა). "მიღებული სტატისტიკური ინფორმაციისგან ირკვევა, რომ მაღალია მაჩვენებელი სსსკ-ის 140-ე ("სქესობრივი კავშირი ან სექსუალური ხასიათის სხვაგვარი მოქმედება თექვსმეტი წლის ასაკს მიუღწეველთან") მუხლით გათვალისწინებულ დანაშაულებრივ ქმედებებზე. 2016 წელს აღნიშნული მუხლით გამოძიება 250 სავარაუდო დანაშაულის ფაქტზე დაიწყო, ხოლო დაზარალებულის სტატუსი 189 არასრულწლოვანს მიენიჭა. "რეგიონების მიხედვით ყველაზე მაღალი მაჩვენებელია კახეთში (55 შემთხვევა), ქვემო ქართლში (50 შემთხვევა), იმერეთში, რაჭა-ლეჩხუმსა და ქვემო სვანეთში (46 შემთხვევა), სამეგრელო-ზემო სვანეთში (31 შემთხვევა). "სისხლის სამართლის კოდექსის 150-ე მუხლის მე-2 ნაწილით - ქორწინების იძულება ჩადენილი არასრულწლოვნის მიმართ - გამოძიება დაიწყო მხოლოდ 2 შემთხვევაზე, ხოლო საქართველოს მთავარი პროკურატურის მიერ მოწოდებული ინფორმაციის თანახმად, დაზარალებულის სტატუსი მიენიჭა 1 არასრულწლოვანს. სახალხო დამცველმა ანგარიშის წარდგენასთან ერთად მთავრობას კონკრეტული რეკომენდაციები მისცა, თუ რა უნდა გაკეთდეს სისტემაში არსებული ხარვეზების გამოსასწორებლად. ერთ-ერთი მთავარი ბავშვთა მიმართ ძალადობის პრევენციის მიზნით, საინფორმაციო საგანმანათლებლო ღონისძიებების განხორციელებაა, ასევე პასუხისმგებელი უწყებების მხრიდან ქმედუნარიანი ნაბიჯების გადადგმა და მონიტორინგი. აუცილებელია, გაიზარდოს სოციალურ მუშაკთა და ფსიქოლოგთა რაოდენობა, მოხდეს მათი გადამზადება, კვალიფიკაციის ამაღლება და ა.შ.
http://mediamonitoring.ge/mms/includes/image.php?id=4388241&name=18.04.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

18.04.2017 
მედიასაშუალება: რეზონანსი
თამბაქოს მოხმარების საკანონმდებლო პაკეტს მეორე მოსმენით განიხილავენ
თამბაქოს მოხმარებასთან დაკავშირებულ საკანონმდებლო პაკეტს პარლამენტის ჯანდაცვის კომიტეტი მეორე მოსმენით - მუხლობრივად განიხილავს. სხდომაზე დასასწრებად ქვეყანას ეწვევა ჯანმრთელობის მსოფლიო ორგანიზაციის ექსპერტთა ჯგუფი, რომლებიც კანონპროექტის საერთაშორისო ექსპერტიზასა და მხარდაჭერას უზრუნველყოფს. ჯანმოს საქართველოს ოფისის ხელმძღვანელი მარიან ივანუშა საზოგადოებას გააცნობს საკვანძო საკითხებში კანონის იმპლემენტაციის საერთაშორისო გამოცდილებას, ხოლო თამბაქოს ჩარჩო-კონვენციის სამდივნოს ექსპერტები ენდრიუ ვილიამ ბლეკი და როდრიგო სანტოს სეიხო, აგრეთვე თამბაქოს მოხმარების პრევენციის ევროპული ქსელის (ENSP) წამყვანი ექსპერტები დომინიკ გუიანგი კონკრეტული სადავო ნორმების ექსპერტიზას და არგუმენტაციას წარმოადგენენ. საკანონმდებლო პაკეტზე შენიშვნები აქვს მთავრობას. იგი 17 გვერდისგან შედგება და ის პარლამენტს უკვე წარედგინა. მთავრობის ადმინისტრაციაში მომზადებულ დასკვნაზე სავარაუდოდ, დღევანდელი განხილვისას იმსჯელებენ.
http://mediamonitoring.ge/mms/includes/image.php?id=4388111&name=18.04.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge
--- 

15.04.2017 
მედიასაშუალება:	ახალი თაობა
მარტში საარსებო მინიმუმი 1 ლარითა და 40 თეთრით გაიზარდა
საშუალო მომხმარებლის საარსებო მინიმუმი მიმდინარე წლის მარტში 150 ლარითა და 30 თეთრით განისაზღვრა, რაც წინა თვის მონაცემზე 1 ლარითა და 40 თეთრით მეტია. საქსტატის მონაცემებით, გასული წლის მარტთან შედარებით, ეს მაჩვენებელი 7 ლარითა და 10 თეთრით გაიზარდა. საშუალო ოჯახის საარსებო მინიმუმმა 2017 წლის მარტში 284 ლარი და 70 თეთრი შეადგინა, რაც თებერვლის მაჩვენებლზე 2 ლარითა და 60 თეთრით მეტია, წინა წლის ამავე პერიოდის მონაცემზე კი 13 ლარითა და 60 თეთრით მეტი. საქსტატის მონაცემებით, შრომისუნარიანი ასაკის მამაკაცის საარსებო მინიმუმმა მიმდინარე წლის მარტში 169 ლარი და 70 თეთრი შეადგინა, რაც წინა თვის მონაცემზე 1 ლარითა და 60 თეთრით მეტია, ხოლო გასული წლის ამავე მაჩვენებელზე 8 ლარითა და 10 თეთრით მეტი. ოჯახის ტიპების მიხედვით საარსებო მინიმუმი თებერვლის თვეში ასე გადანაწილდა: ერთსულიანი ოჯახი -150 ლარი და 30 თეთრი, ორსულიანი ოჯახი - 240 ლარი და 50 თეთრი, სამსულიანი ოჯახი - 270 ლარი და 60 თეთრი, ოთხსულიანი ოჯახი - 300 ლარი და 70 თეთრი, ხუთსულიანი ოჯახი - 338 ლარი და 30 თეთრი, ექვსსულიანი ოჯახი - 399 ლარი და 90 თეთრი. 2004 წლიდან საქსტატი საარსებო მინიმუმის მაჩვენებლებს ანგარიშობს იმ მინიმალური სასურსათო კალათის მიხედვით, რომელიც განსაზღვრულია და დადგენილია "საკვებ ნივთიერებებსა და ენერგიაზე ორგანიზმის ფიზიოლოგიური მოთხოვნილებებისა და საარსებო მინიმუმის განსაზღვრისათვის საჭირო სასურსათო კალათის შემადგენლობის ნორმებისა და ნორმატივების დამტკიცების შესახებ" საქართველოს შრომის, ჯანმრთელობისა და სოციალური დაცვის მინისტრის ბრძანების შესაბამისად.
http://mediamonitoring.ge/mms/includes/image.php?id=4386580&name=15.04.2017+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge
--- 

15.04.2017 
მედიასაშუალება: 	რეზონანსი
მთავრობამ მოწევის აკრძალვის შესახებ კანონი დაიწუნა
თამბაქოს მოხმარებასთან დაკავშირებულ საკანონმდებლო პაკეტზე, რომელიც პარლამენტმა გასულ კვირას პირველ მოსმენით მიიღო, მთავრობას შენიშვნები აქვს და ის 17 გვერდისგან შედგება. მთავრობას მიაჩნია, რომ აკრძალვა, რომელიც ჯანმრთელობის დაცვის სფეროში გადაწყვეტილების მომზადებისა და მიღების პროცესში თამბაქოს ინდუსტრიის მონაწილეობას არ ითვალისწინებს, გაუმართლებელი და მიზანშეუწონელია. კანონპროექტის ერთ-ერთი ინიციატორი, "ქართული ოცნების" დეპუტატი აკაკი ზოიძე "რეზონანსთან" საუბრისას აღნიშნავს, რომ სავარაუდოდ, მთავრობის შენიშვნების ძირითადი ნაწილი გათვალისწინებული იქნება.

15.04.2017 
მედიასაშუალება: რეზონანსი
როგორ უნდა იარსებოს ოჯახმა 284 ლარით?
მარტის საარსებო მინიმუმი, შარშანდელ ანალოგიურ პერიოდთან შედარებით, 4-5%-ით გაიზარდა. ეკონომიკურად რთული თვეების შემდეგ, რამდენიმე ლარით მატება, არასაკმარისად მიაჩნიათ სპეციალისტებს. მათი აზრით, საარსებო მინიმუმი რეალური ინფლაციის შესაბამისად არ გაზრდილა. ის უნდა განისაზღვრებოდეს, არა ინფლაციის დონით, არამედ დევალვაციიდან გამომდინარე. სხვა შემთხვევაში მაჩვენებელი რეალობას მოკლებული იქნება. საშუალო მომხმარებლის საარსებო მინიმუმი 2017 წლის მარტში 150 ლარითა 30 თეთრით განისაზღვრა, რაც წინა თვის მონაცემზე 1 ლარითა და 40 თეთრით მეტია. შარშანდელ მარტთან შედარებით კი, ეს მაჩვენებელი 7 ლარითა და 10 თეთრით არის გაზრდილი. საშუალო ოჯახის საარსებო მინიმუმმა 2017 წლის მარტში 284 ლარი და 70 თეთრი შეადგინა, რაც თებერვლის მაჩვენებელს 2 ლარითა და 60 თეთრით აღემატება, წინა წლის იმავე პერიოდის მონაცემს კი - 13 ლარითა და 60 თეთრით. "საქსტატის" ცნობით, შრომისუნარიანი ასაკის მამაკაცის საარსებო მინიმუმმა მარტში 169 ლარი და 70 თეთრი შეადგინა, რაც თებერვლის მაჩვენებელზე 1 ლარითა და 60 თეთრით მეტია, ხოლო შარშანდელ ანალოგიურ პერიოდს 8 ლარითა და 10 თეთრით აღემატება. ოჯახის ტიპების მიხედვით საარსებო მინიმუმი თებერვალში ასე გადანაწილდა: ერთსულიანი ოჯახი - 150 ლარი და 30 თეთრი, ორსულიანი ოჯახი - 240 ლარი და 50 თეთრი, სამსულიანი ოჯახი - 270 ლარი და 60 თეთრი, ოთხსულიანი ოჯახი - 300 ლარი და 70 თეთრი, ხუთსულიანი ოჯახი - 338 ლარი და 30 თეთრი, ექვსსულიანი ოჯახი - 399 ლარი და 90 თეთრი. ქვეყანაში აგფლაციის (აგრარულ პროდუქციაზე ფასის ზრდა) პროცესის დაწყებასა და საარსებო მინიმუმზე საუბრობს "რეზონანსთან" სოფლის მეურნეობის მეცნიერებათა აკადემიის წევრი, პროფესორი პაატა კოღუაშვილი. მისი ინფორმაციით, საქართველოში იმდენად გაიზარდა სურსათის ღირებულება, საარსებო მინიმუმის 4-5%-იანი მატებას მნიშვნელობა აღარ აქვს. "ქვეყანაში სახეზეა აგფლაცია. უპირველეს ყოვლისა, ეს გამოიხატება ხორცის გაძვირებით. ჩვენ ძალიან მალე ადგილობრივი ხორცის დეფიციტი გვექნება. წინა წელთან შედარებით, საარსებო მინიმუმი 7 ლარით გაიზარდა თუ 13-ით, უკვე არანაირი მნიშვნელობა აღარ აქვს, რადგან არსებული ვითარება რეალობისგან ძალიან შორსაა. სასურსათო კალათის რეალური ღირებულება უნდა იყოს 230-240 ლარი. გარდა ამისა, დადგენილია, რომ ადამიანისთვის ყოველდღიურად აუცილებელია 2300 კილოკალორი, რაც არასწორია. ამის მიღება ერთი კილოგრამი პურითაც შეიძლება. სინამდვილეში ადამიანს სჭირდება მრავალფეროვანი და სრულფასოვანი საკვები. საარსებო მინიმუმი მსოფლიო ჯანდაცვის ორგანიზაციამ რამდენიმე წელია შეცვალა და რეკომენდაცია გასცა, რომ იგი უნდა იყოს მინიმუმ 2500 კილოკალორია, ოღონდ მრავალფეროვანი და სრულფასოვანი სურსათით უზრუნველყოფილი. ჩვენთან ყურადღებას არ აქცევენ ამ რეკომენდაციას. ამას გარდა, საქართველოში არის სურსათის ხელმისაწვდომობის პრობლემაც. ამიტომ ის მონაცემები, რომელსაც ავრცელებენ და რომლის მიხედვითაც ამტკიცებენ საარსებო მინიმუმის მაჩვენებელს, ძალას კარგავს", - განუცხადა "რეზონანსს" კოღუაშვილმა. საარსებო მინიმუმს არარეალურად მიიჩნევს აკადემიკოსი ავთო სილაგაძე. როგორც მან აღნიშნა, ქვეყანაში საარსებო მინიმუმი ინფლაციის შესაბამისად კი არ უნდა იანგარიშებოდეს, არამედ ლარის მსყიდველუნარიანობიდან გამომდინარე. "საარსებო მინიმუმი, რაც გვქონდა შარშან, არ იყო საკმარისი და ლოგიკურია, რომ გაიზარდა, მაგრამ ზრდის ტემპიც არასაკმარისია. ოფიციალური ინფლაცია ძალიან დაბალია და არ არის იმ დევალვაციის შესაბამისი, რომელიც ლარმა განიცადა. ჩვენ არა ინფლაციით, არამედ დევალვაციიდან გამომდინარე უნდა ვიანგარიშოთ საარსებო მინიმუმი. ლაპარაკი არ უნდა, რომ ლარმა დაკარგა მსყიდველუნარიანობა. ოფიციალური მონაცემები ნამდვილად არარეალურია და ადეკვატურად არ ასახავს რეალობას", - აღნიშნა "რეზონანსთან" საუბრისას ავთო სილაგაძემ.

14.04.2017 
მედიასაშუალება: ვერსია
ფსიქოტროპული მედიკამენტების საქართველოში შემოტანაზე კვოტები დაწესდა
გიორგი მღებრიშვილმა და დავით სერგეენკომ შრომის, ჯანმრთელობისა და სოციალური დაცვის სამინისტროსა და შინაგან საქმეთა სამინისტროს შორის ურთიერთშეთანხმების დოკუმენტს მოაწერეს ხელი. აღნიშნული შეთანხმების საფუძველზე, საქართველოში ფსიქოტროპულ მედიკამენტებზე შიდა კვოტები დაწესდა. კვოტები განისაზღვრა 6 პრეპარატზე, კერძოდ: გაბაპენტინზე, ზოპიკლონზე, ბაკლოფენზე, ზალეპლონზე, ტროპიკამიდსა და დექსტრომეტორფანზე. კვოტების დადგენის მთავარი მიზანია ქვეყანაში ფსიქოტროპული ფარმაცევტული პროდუქციის შემოტანის რაოდენობის მკაცრად განსაზღვრა და ამ მიმართულებით მონიტორინგის გაძლიერება. ეს გადაწყვეტილება ხელს შეუწყობს აღნიშნული მედიკამენტების არასაჭიროებისამებრ მოხმარების შეზღუდვას და ე.წ. სააფთიაქო ნარკომანიის პრევენციას. ბოლო პერიოდში, შინაგან საქმეთა სამინისტროს და შრომის, ჯანმრთელობისა და სოციალური დაცვის სამინისტროს ერთობლივი ძალისხმევით, ე.წ. „სააფთიაქო ნარკომანიის“ წინააღმდეგ არაერთი ცვლილება და რეფორმა განხორციელდა, რამაც ქვეყანაში მნიშვნელოვნად შეამცირა ინტრავენური სააფთიაქო ნარკომანია. თუმცა, ნარკომანიის ტაბლეტირებული ფორმა კვლავ რჩება ნარკოპოლიტიკის ერთ-ერთ მნიშვნელოვან გამოწვევად. შიდა კვოტების განსაზღვრა ტაბლეტირებული სააფთიაქო ნარკომანიის წინააღმდეგ ბრძოლაში ერთ-ერთი მნიშვნელოვანი წინგადადგმული ნაბიჯი იქნება. ფსიქოტროპულ ნივთიერებებზე შიდა კვოტების განსაზღვრის გადაწყვეტილება სპეციალურმა საბჭომ მიიღო, რომლის თავმჯდომარეა შრომის, ჯანმრთელობისა და სოციალური დაცვის მინისტრი დავით სერგეენკო და თანათავმჯდომარე - შინაგან საქმეთა მინისტრი გიორგი მღებრიშვილი. საბჭოს შემადგენლობაში არიან პარლამენტის ჯანმრთელობისა და სოციალური დაცვის კომიტეტის ხელმძღვანელი აკაკი ზოიძე და შესაბამისი სამსახურების წარმომადგენლები. ერთობლივ სათათბირო ორგანოს - საბჭოს აქვს ნებისმიერ დროს შეკრების და დეფიციტის არსებობის შემთხვევაში, ფსიქოტროპულ მედიკამენტებზე კვოტების გაზრდასთან დაკავშირებით გადაწყვეტილების მიღების უფლებამოსილება.

მედიასაშუალება: ახალი თაობა
"თამბაქოს შესახებ კანონი ვერ იმუშავებს"
საქართველოში ძალიან ბევრი ადამიანი ეწევა და შეუძლებელია ამდენი ადამიანის შემოწმება ყოველდღიურად, მათ შორის შენობებში, - ამის შესახებ განცხადება რადიო "კომერსანტის" გადაცემაში "სოციალური პოლიტიკა" ახალი პოლიტიკური ცენტრი „გირჩის" წარმომადგენელმა ნიკა ობოლაძემ გააკეთა. „გეტყვით, თუ რატომ არ იმუშავებს ეს კანონი იმ სახით, რა სახითაც არის წარმოდგენილი. საჯარო სივრცეში, რა თქმა უნდა, გამართლებულია მოწევის აკრძალვა, რადგან მას ერთი კონკრეტული მესაკუთრე არ ყავს. ეს კანონი რას გვეუბნება, თუკი კერძო მესაკუთრემ გადაწყვიტა, რომ გააკეთოს ბარი მწეველებისთვის, კერძო პირებმაც გადაწყვიტეს, რომ მივიდნენ იმ დაწესებულებაში, სადაც მოწევა დაშვებულია. აქ ყველა მესაკუთრით დაწყებული, შესული კლიენტებით დამთავრებული თანხმდებიან, რომ უნდათ მოწევა. მათ სახელმწიფო ეუბნება, რომ თქვენ არ გაქვთ უფლება მოწიოთ. სახელმწიფოს მიზანია ადამიანების ჯანმრთელობა დაცვას, მაგრამ ადამიანებს ზოგადად აქვთ თვისება, რომ იციან, რაღაც შესაძლოა, მათთვის საზიანო იყოს, მაგრამ ამას მაინც აკეთებენ, იმიტომ, რომ ისინი საკუთარ ცხოვრებაზე გადაწყვეტილებას თავად იღებენ. ადამიანის ჯანმრთელობის დაცვისთვის გადამწყვეტი მნიშვნელობა აქვს მის სოციალურ და ეკონომიკურ პირობებს. ამ ლოგიკას რომ გავყვეთ, სახელმწიფომ შესაძლოა, აკრძალოს ალკოჰოლი იმიტომ, რომ ცუდია და ა.შ. საქართველოში ძალიან ბევრი ადამიანი ეწევა და შეუძლებელია ამდენი ადამიანის შემოწმება ყოველდღიურად, მათ შორის შენობებში", - განაცხადა ობოლაძემ. საქართველოს კანონის პროექტი „თამბაქოს კონტროლის შესახებ" საქართველოს კანონში ცვლილების შეტანის თაობაზე", რომელიც ყველა ტიპის შენობაში მოწევის სრულ აკრძალვას ითვალისწინებს პარლამენტის პლენარულ სხდომაზე, პირველი მოსმენით მიიღეს. კანონით, თამბაქოს მოწევა იკრაძალება ყველა დახურულ სივრცეში, გარდა საცხოვრებელი სახლისა და საპატიმრო დაწესებულებებისა. მოწევა ზოგიერთ ღია ადგილშიც აიკრძალება. შენობაში თამბაქოს მოხმარებისთვის, იურიდიული პირი თავდაპირველად, 500 ლარით, განმეორების შემთხვევაში 2 ათასი, ხოლო სისტემატური მოხმარებისას 5 ათსი ლარით დაჯარიმდება. ასევე, აიკრძალება თამბაქოს ნაწარმის რეკლამა (მათ შორის, ვიტრინებზე და სავაჭრო ობიექტის შიგნით გამოფენა), პოპულარიზაცია და სპონსორობა. აკრძალული იქნება, პრიდუქციის გზის ნაწილზე განლაგება. კანონპროექტის ინიციატორი პარლამენტის წევრი გუგული მაღრაძეა. მისი მოსაზრებით, კანონში, სპეციალური ოთახების მოწყობა მოწეველებისთვის, არ უნდა იყოს გაწერილი. პარლამენტში კანონპროექტის მეორე მოსმენაზე, კანონის მიღების შემდეგ მისი ადმინისტრირების წესი უნდა გადაწყდეს. ახალი რეგულაციები ძალაში 2018 წლიდან შევა.

მედიასაშუალება:საქართველოს რესპუბლიკა
საქართველოში საშუალო ფენა აღარ არსებობს
„32 000 მოქალაქე, რომელთა შემოსავალი წელიწადში 40 000 ლარზე მეტია, საყოველთაო ჯანდაცვის პროგრამით ვეღარ ისარგებლებს", - ეს განცხადება ჯანდაცვის მინისტრმა დავით სერგეენკომ საყოველთაო ჯანდაცვის პროგრამის ცვლილებების პრეზენტაციაზე გააკეთა. ამით მინისტრმა პრაქტიკულად, აღიარა, რომ ქვეყანაში საშუალო ფენა არ არსებობს. სტატისტიკის ეროვნული სამსახურის მონაცემებით საქართველოში სულ 3 720 000 ადამიანი ცხოვრობს. აქედან 32 000, რომელიც შედარებით მაღალშემოსავლიანებად ითვლებიან, მთლიანი მოსახლეობის მხოლოდ 0,8%-ს შეადგენს. რაც შეეხება დანარჩენ მოქალაქეებს, მათი შემოსავლები იმდენად მცირეა, რომ საკუთარი ჯანმრთელობის დაფინანსება და სადაზღვევო პაკეტების შეძენაც არ შეუძლიათ. ასეთი მონაცემი კი იმაზე მიანიშნებს, რომ საქართველოში რეალურად საშუალო ფენის ფორმირება ვერ ხდება. "ეს იმაზე ცუდი მაჩვენებელია, ვიდრე უმუშევრობის ოფიციალური სტატისტიკა", - ასე აფასებს სტატისტიკოსი სოსო არჩვაძე იმ მონაცემებს, რომლის მიხედვითაც საქართველოში 40 000 ლარზე მეტი შემოსავალი მხოლოდ 32 000 მოქალაქეს აქვს. "თუმცა ეს ციფრი, რაც დასახელდა, შემცირებული მეჩვენებება, რადგან საქართველოში გაცილებით მეტი ადამიანია, ვისი წლიური შემოსავალი 40 ათასზე მეტია და ეს ემპირიული დაკვირვებითაც აშკარაა. გამორიცხული არ არის, რომ ოჯახები თანხების განაწილებას ისე ახდენენ, რათა ერთ ადამიანს 40 000 ლარის შემოსავალი არ დაუფიქსირდეს. თუმცა თავად ის ციფრი, რომ 3,7 მილიონიან ქვეყანაში 40 ათასიანი შემოსავალი მხოლოდ 32 ათას მოქალაქეს აქვს, ძალიან მცირეა და იმაზე უარესი მაჩვენებელია, ვიდრე უმუშევრობის ოფიციალური სტატისტიკა", - განაცხადა სოსო არჩვაძემ. ეკონომიკის დოქტორის, თბილისის სახელმწიფო უნივერსიტეტის ანალიზისა და პროგნოზირების ცენტრის დირექტორის ვახტანგ ჭარაიას განცხადებით, საქართველოში მოსახლეობის უმრავლესობას გაჭირვებულია და შედარებით მაღალი შემოსავალი ძალიან ცოტა ადამიანს აქვს. მისივე თქმით, ამაზე მიუთითებს არა მარტო ის მონაცემი, რომელიც დავით სერგეენკომ გააჟღერა, არამედ სხვა პარამეტრებიც, მათ შორის, სოციალურად დაუცველთა ბაზა და ა.შ. "საქართველოში შედარებით შეძლებული ადამიანების რაოდენობა ძალიან ცოტაა. გარდა ამისა, საქართველოში საშუალო ფენა ფაქტობრივად, არ არსებობს. საშუალო ფენას გარკვეული დანაზოგები უნდა ჰქონდეს, საბანკო სექტორის მონაცემებს თუ ვნახავთ, აღმოვაჩენთ, რომ საბანკო ანაბრების დაახლოებით 95% არის ისეთი ანაბრები, რომელთა მოცულობა 5 ათასს ლარს ან ნაკლებს შეადგენს. ეს არის ძალიან მცირე თანხა. თუ ამ ყველაფერს დავუმატებთ სოციალური მომსახურების ბაზაში რეგისტრირებული მოსახლეობის რაოდენობას, სამწუხაროდ, შეგვიძლია ვთქვათ, რომ საშუალო ფენა საქართველოში ფაქტობრივად, არ არსებობს. რეალურად, საქართველოში ცხოვრების და კეთილდღეობის დონე არ გაუმჯობესებულა, შეიძლება ხელფასის საშუალო მაჩვენებელი მცირედით გაიზარდა, მაგრამ ესეც ინფლაციამ "შეჭამა". სამწუხაროა, რომ ვერ ჩამოყალიბდა საშუალო ფენა, რომელიც დასავლეთის ქვეყნებში ეკონომიკის ყველაზე ძლიერი მამოძრავებელი ძალაა", - განაცხადა ჭარაიამ. საერთოდ, ევროპის სხვადასხვა ქვეყანაში საშუალო ფენის განმსაზღვრელად გარკვეული სტანდარტები არსებობს. ამ კატეგორიას განეკუთვნება ის ადამიანი, რომელსაც საბანკო ანგარიშზე განთავსებული აქვს 18 თვის საარსებო მინიმუმის ოდენობის თანხა, ჰყავს მანქანა, აქვს აგარაკი და კვირაში ერთხელ ოჯახთან ერთად რესტორანში საუზმობს ან ვახშმობს. ქართულ რეალობაში იმისათვის, რომ საშუალო ფენას განეკუთვნებოდე, სულ მინიმუმ საბანკო ანგარიზშე 3 026 ლარი უნდა გქონდეს (საარსებო მონიმუმი ჩვენთან 168,1 ლარია, 18 თვის ოდენობა კი ზუსტად 3 025 ლარია). რაც შეეხება სხვა კომპონენტებს, როგორიცაა აგარაკი, მანქანა და ა.შ. ესეც ქართველების საკმაოდ ნაწილს არ აქვს, შესაბამისად, ისინი, რა თქმა უნდა, საშუალო ფენას არ განეკუთვნებიან, ყოველ შემთხვევაში, საერთაშორისო სტანდარტების მიხედვით.

